
ESTADÍAS DE FIN DE SEMANA NA ESTACIÓN DE MONTAÑA DE MANZANEDA PARA 

FAMILIAS DE ESPECIAL CONSIDERACIÓN  

CONSELLERÍA DE POLÍTICA SOCIAL. XUNTA DE GALICIA 

Obxecto 

Convocar o procedemento de adxudicación de prazas para estadías de fin de semana a 
familias de especial consideración dentro do programa Montaña en familia na estación de 
montaña de Manzaneda para o ano 2021 

Familias beneficiarias do programa 

Poderán ser beneficiarias do programa Montaña en familia as seguintes familias de especial 
consideración residentes na Comunidade Autónoma de Galicia: 

a. As familias numerosas. 
b. As familias monoparentais. 
c. As familias acolledoras. 
d. As familias vítimas de violencia de xénero. 

Enténdese por unidade familiar a composta por todos os membros que figuran no título de 
familia numerosa, no certificado de familia monoparental, así como, se é o caso, a formada 
polas persoas acolledoras e vítimas de violencia de xénero e todos/as os/as fillos/as a 
cargo. 

Terán a consideración de fillos ou fillas tamén as persoas en situación de adopción ou 
acollemento familiar. 

Requisitos das familias beneficiarias 

a. Que a persoa solicitante forme parte dunha unidade familiar das indicadas. 
b. Residir na Comunidade Autónoma de Galicia. 

Prazas convocadas 

Convócanse 600 prazas (individuais) para participar en estadías de fin de semana dentro do 
programa Montaña en familia durante as fins de semana do mes de novembro e as dúas 
primeiras do mes de decembro. 

As estadías comprenden desde o venres pola noite ata o domingo ao mediodía. 

Cada familia seleccionada só poderá desfrutar dunha estadía na estación de montaña. 

Servizos e prestacións ofertados 

A estadía inclúe os seguintes servizos e prestacións: 

a. Aloxamento en apartamentos desde 4 prazas con supletoria, ata 7 prazas. 
b. Servizo de comedor en réxime de pensión completa desde a noite do venres ata o 

xantar do domingo, incluída merenda do sábado para os/as menores. 
c. Programa de actividades da estación dirixidas aos/ás menores e/ou adultos como 

xogos de habilidades, tiro con arco, multiaventura, tirolina, piscina, spa e vivacs. 

 

 



Prezo das prazas 

A Consellería de Política Social contribuirá ao financiamento do prezo da estadía coa 
achega de 50 euros por praza, polo que o importe que pagarán as persoas beneficiarias 
será: 

 66 euros maiores de 12 anos 

 36,50 euros menores de 12 anos. 

 0 euros menores de 2 anos. 

Documentación  

Solicitude 

a. Anexo II sobre comprobación de datos de terceiras persoas interesadas, de ser o 
caso. 

b. Certificado de convivencia ou de empadroamento conxunto de todos os membros da 
unidade familiar. Estes xustificantes deberán ter unha antigüidade máxima de 6 
meses. 

c. Copia do título de familia numerosa, só no caso de non ser expedido pola Xunta de 
Galicia. 

d. Copia do certificado de familia monoparental, só no caso de non ser expedido pola 
Xunta de Galicia. 

e. Copia da resolución administrativa de acollemento, só no caso de non ser expedida 
pola Xunta de Galicia. 

f. Documentación acreditativa da condición de vítima de violencia de xénero por 
calquera dos medios previstos no artigo 5 da Lei 11/2007, do 27 de xullo, galega 
para a prevención e o tratamento integral da violencia de xénero. 

Forma e lugar de presentación de solicitudes 

Cada unidade familiar poderá presentar, a través dunha persoa que a represente, unha 
solicitude para a adxudicación de prazas para estadías de fin de semana preferiblemente 
por vía electrónica a través do formulario normalizado (anexo I) dispoñible na sede 
electrónica da Xunta de Galicia, https://sede.xunta.gal. 

Opcionalmente, poderanse presentar as solicitudes presencialmente en calquera dos 
lugares e rexistros establecidos na normativa reguladora do procedemento administrativo 
común. 

Prazo  

Ata o 15 de novembro de 2021 

 

MÁIS INFORMACIÓN: 

SERVIZOS SOCIAIS DO CONCELLO 

Teléfono: 981504029. Extensión 1 

 

https://sede.xunta.gal./

